
BPG %3,2 jaitsi da Nafarroan urtetik urtera 2009ko bigarren hiruhilekoan, Espainiako %4,1en aldean 
Urte honetako bigarren hiruhilekoan %1 jaitsi zen Nafarroan, eta sei hamarren hobetu zuen lehen hiruhileko jaitsiera 
Ostirala, 2009ko abuztuaren 14.  Nafarroako ekonomiak sortutako Barne Produktu Gordina (BPG) %3,2 jaitsi zen urtetik urtera 2009ko bigarren hiruhilekoan, Espainia osoan egondako %4,1eko jaitsieraren aldean. Horrela erakutsi du gaur goizean Estatistikako Institutu Nazionalak jakinarazitako BPGren igoeraren datuak. Horren berri eman du gaur prentsaurrekoan Ekonomia eta Ogasun kontseilari eta presidenteorde bigarren Álvaro Miranda Simavillak.

Zehazki, urteko bigarren hiruhilekoan, Nafarroan %1 jaitsi zen (2009 lehen hiruhilekoan %1,6 jaitsi zen, Nafarroak hazkunde negatiboa izan zuen bigarren aldia), Espainia osoan izandako jaitsiera bera (%1,9 2009ko lehen hiruhilekoan, beraz, Estatuak dagoeneko lau hiruhilekotan izan du hazkunde negatiboa). Mirandak positibotzat jo ditu datu hauek, eta adierazi du ekonomiari begira onak ez badira ere, gaur egungo krisi ekonomikoari aurre egiteko onak direla, Foru Komunitatean nahiz herrialde osoan. 
Nafarroako krisi ekonomikoaren bilakaerari dagokionez, Miranda kontseilariak azaldu du urteko datuari dagokionez, Nafarroako esportazioak %20,6 jaitsi zirela 2009ko lehen bost hiletan iragan urtearen aldean. Espainian, berriz, %22,8 jaitsi ziren. Horrez gain, Nafarroako industria-ekoizpena %27,6 jaitsi zen ekainean 2008. urtearen aldean, eta urtarriletik ekainera bitartean %29,5 jaitsi da.
Bestalde, kontseilariak adierazi du urteko lehen sei hiletan etxebizitzen salerosketa %22,3 jaitsi zela Nafarroan, 2008. urteko aldi beraren aldean; Espainian, %34,9 jaitsi zen urtean. 
Enpleguari dagokionez, Espainiako hirugarren langabezia-tasarik baxuena izan du Nafarroak 2009ko bigarren hiruhilekoan (%12,23), Euskal Herriaren eta Kantabriaren atzetik. Tasa nazionala %17,92an kokatu da. 
Ildo berean, nabarmendu behar da Foru Komunitatean 2007ko laugarren hiruhilekoan enplegu beteko lana egiten zuten pertsonen %94,7k egiten dutela lan 2009ko bigarren hiruhilekoan. Horrela, 2008. eta 2009. urteen arteko krisiaren eraginez %5,3 lanpostu galdu ziren, eta Nafarroa lanposturik gutxien galdu duen bere inguru ekonomikoko eskualdea da, beste autonomia erkidegoek baino biztanle aktibo gehiago izan dituela kontuan hartuta. 
Beste adierazle ekonomiko batzuk 
Gaur goizean emandako datuen arabera, ekaineko adierazle ekonomikoak suspertzen ari dira Foru Komunitateko zenbait sektoretan, hala nola txikizkako merkataritza eta zerbitzuen sektorea. Horrez gain, kontsumitzaileen konfiantza-adierazleak eta enpresa-konfiantzarenak hobetzen jarraitzen dute, Europar Batasunean gertatzen ari denarekin bat.
Foru Gobernuak bultzatutako krisiaren kontrako neurriei dagokienez, nabarmendu behar da Autoa Berritzeko Planari esker %50,8 ibilgailu gehiago saldu zirela uztailean, Espainia osoan izandako %10,9ko jaitsieraren aldean. 
Halaber, Nafarroako Herri Lanen lizitazioa %99,6 handitu zen 2009ko lehen seihilekoan (iturria: SEOPAN, Eraikuntzaren Behatokia), eta Espainia osoan %-20,8koa izan zen. Bestalde, 2009ko ekainaren 15 eta abuztuaren 10 artean 1.151 eskabide egin zituzten partikularrek etxebizitzak berritzeko, aurreko bost hilabete eta erdietan jasotakoak baino gehiago.

Etorkizunerako asmoak ekonomia arloan 
Kontseilariak azaldu duen moduan, BPGren hiruhileko bilakaera eta Estatuko eta nazioarteko erakundeen balioespenak nahiz Nafarroako eta nazioarteko ekonomiaren ezaugarriak aintzat hartzen baditugu, Nafarroako ekonomian hazkunde positibo hiruhileko tasak (BPG) egongo dira 2010. urtearen erditik aurrera.
Mirandak adierazi du prentsaurrekoan aipatutako datuek, “mugatuak badira ere, erabili beharreko konfiantza-mezua” ematen dutela. Horrela, Nafarroako Gobernuaren helburu nagusia orain arte krisia geldiaraztea eta eraginik txikiena izatea izan bada ere, orain garrantzitsuena "ahalik eta lasterren nola irten pentsatzea" dela. Horretarako, Mirandak esan du lehentasuna nagusia enplegua suspertzea dela, eta Nafarroan dagoeneko horretan dihardutela Moderna Planaren bitartez. 

